
Shri Nrisimha Dvadashanama Stotram

ಶ್ರೀನೃಸಿಂಹದ್ವಾದಶನಾಮಸ್ತೋತ್ರಂ

ಹರಿಃ ಓಂ .

ಪ್ರಣಮ್ಯ ಶಿರಸಾ ದೇವಂ ನೃಸಿಂಹಂ ಭಕ್ತವತ್ಸಲಂ .

ಸಚ್ಚಿದಾನಂದರೂಪೋಽಯಂ ಪರಿಪೂರ್ಣ ಜಗದ್ಗುರೂಂ ..

ಅಸ್ಯ ಶ್ರೀಲಕ್ಷ್ಮೀನೃಸಿಂಹದ್ವಾದಶನಾಮಸ್ತೋತ್ರಮಂತ್ರಸ್ಯ ಪುರಂದರ ಋಷಿಃ .
(ವೇದವ್ಯಾಸೋ ಭಗವಾನ್ಋಷಿಃ .)
ಶ್ರೀಲಕ್ಷ್ಮೀನೃಸಿಂಹೋ ದೇವತಾ .ಅನುಷ್ಟುಪ್ ಛಂದಃ . ಕ್ಷ್ರೌಂಬೀಜಂ .

ಓಂ ಶ್ರೀ ಶಕ್ತಿಃ .ಓಂ ಶ್ರೀಲಕ್ಷ್ಮೀನೃಸಿಂಹಪ್ರೀತ್ಯರ್ಥೇಜಪೇ ವಿನಿಯೋಗಃ ..
ಅಥ ನ್ಯಾಸಃ -
ಓಂ ಕ್ಷ್ರಾಂ ಅಂಗುಷ್ಠಾಭ್ಯಾಂ ನಮಃ .
ಓಂ ಕ್ಷ್ರೀಂ ತರ್ಜನೀಭ್ಯಾಂ ನಮಃ .
ಓಂ ಕ್ಷ್ರೂಂ ಮಧ್ಯಮಾಭ್ಯಾಂ ನಮಃ .
ಓಂ ಕ್ಷ್ರೈಂ ಅನಾಮಿಕಾಭ್ಯಾಂ ನಮಃ .
ಓಂ ಕ್ಷ್ರೌಂ ಕನಿಷ್ಠಿಕಾಭ್ಯಾಂ ನಮಃ .
ಓಂ ಕ್ಷ್ರಃ ಕರತಲಕರಪೃಷ್ಠಾಭ್ಯಾಂ ನಮಃ ..
ಓಂ ಕ್ಷ್ರಾಂ ಹೃದಯಾಯ ನಮಃ .
ಓಂ ಕ್ಷ್ರೀಂ ಶಿರಸೇ ಸ್ವಾಹಾ .

ಓಂ ಕ್ಷ್ರೂಂ ಶಿಖಾಯೈ ವಷಟ್ .

ಓಂ ಕ್ಷ್ರೈಂ ಕವಚಾಯ ಹುಂ .

ಓಂ ಕ್ಷ್ರೌಂ ನೇತ್ರತ್ರಯಾಯ ವೌಷಟ್ .

ಓಂ ಕ್ಷ್ರಃ ಅಸ್ತ್ರಾಯ ಫಟ್ .

ಅಥ ಧ್ಯಾನಂ .

ಲಕ್ಷ್ಮೀಶೋಭಿತವಾಮಭಾಗಮಮಲಂ ಸಿಂಹಾಸನೇ ಸುಂದರಂ
ಸವ್ಯೇ ಚಕ್ರಧರಂ ಚ ನಿರ್ಭಯಕರಂ ವಾಮೇನ ಚಾಪಂ ವರಂ .

ಸರ್ವಾಧೀಶಕೃತಾಂತಪತ್ರಮಮಲಂ ಶ್ರೀವತ್ಸವಕ್ಷಃಸ್ಥಲಂ
ವಂದೇ ದೇವಮುನೀಂದ್ರವಂದಿತಪದಂ ಲಕ್ಷ್ಮೀನೃಸಿಂಹಂ ವಿಭುಂ ..

ಪ್ರಥಮಂ ತು ಮಹಾಜ್ವಾಲೋ ದ್ವಿತೀಯಂ ತೂಗ್ರಕೇಸರೀ .

ಶ್ರೀನೃಸಿಂಹದ್ವಾದಶನಾಮಸ್ತೋತ್ರಂ

ತೃತೀಯಂ ವಜ್ರದಂಷ್ಟ್ರಶ್ಚ ಚತುರ್ಥಂ ತು ವಿಶಾರದಃ .. 1..
ಪಂಚಮಂ ನಾರಸಿಂಹಶ್ಚ ಷಷ್ಠಃ ಕಶ್ಯಪಮರ್ದನಃ .
ಸಪ್ತಮೋಯಾತುಹಂತಾ ಚ ಅಷ್ಟಮೋ ದೇವವಲ್ಲಭಃ .. 2..
ನವ ಪ್ರಹ್ಲಾದವರದೋ ದಶಮೋಽನಂತಹಸ್ತಕಃ .
ಏಕಾದಶೋ ಮಹಾರುದ್ರೋ ದ್ವಾದಶೋ ದಾರುಣಸ್ತಥಾ .. 3..

ದ್ವಾದಶೈತಾನಿ ನಾಮಾನಿ ನೃಸಿಂಹಸ್ಯ ಮಹಾತ್ಮನಃ .
ಮಂತ್ರರಾಜೇತಿ ವಿಖ್ಯಾತಂ ಸರ್ವಪಾಪವಿನಾಶನಂ .. 4..

ಕ್ಷಯಾಪಸ್ಮಾರಕುಷ್ಠಾದಿತಾಪಜ್ವರನಿವಾರಣಂ .

ರಾಜದ್ವಾರೇ ಮಹಾಘೋರೇ ಸಂಗ್ರಾಮೇ ಚ ಜಲಾಂತರೇ .. 5..

ಗಿರಿಗಹ್ವಾರ ಆರಣ್ಯೇ ವ್ಯಾಘ್ರಚೋರಾಮಯಾದಿಷು .

ರಣೇ ಚ ಮರಣೇ ಚೈವ ಶಮದಂ ಪರಮಂ ಶುಭಂ .. 6..

ಶತಮಾವರ್ತಯೇದ್ಯಸ್ತು ಮುಚ್ಯತೇ ವ್ಯಾಧಿಬಂಧನಾತ್ .

ಆವರ್ತಯೇತ್ಸಹಸ್ರಂ ತು ಲಭತೇ ವಾಂಛಿತಂ ಫಲಂ .. 7..

ಇತಿ ಶ್ರೀಬ್ರಹ್ಮಪುರಾಣೇ ಬ್ರಹ್ಮನಾರದಸಂವಾದೇ
ಶ್ರೀಲಕ್ಷ್ಮೀನೃಸಿಂಹದ್ವಾದಶನಾಮಸ್ತೋತ್ರಂ ಸಂಪೂರ್ಣಂ .

variations

ವಜ್ರನಖಸ್ತೃತೀಯಂ ತು ಚತುರ್ಥಂತು ವಿದಾರಣಃ .
ಸಪ್ತಮಂ ರಿಪುಹಂತಾ ಚ
ದ್ವಾದಶಂ ಕರುಣಾನಿಧಿಃ
Encoded by Ganesh Kandu kanduganesh at gmail.com

Proofread by Ganesh Kandu, PSA Easwaran

Shri Nrisimha Dvadashanama Stotram

pdf was typeset on November 22, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

